MINUTI  

KAMRA TAD-DEPUTATI

KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA

LAQGĦA NRU. 7

It-Tlieta, 6 ta' Ġunju, 2000

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Palazz, il-Belt Valletta, fis-6.50 p.m. 

L-Onor. Lawrence Gonzi, Viċi Prim Ministru u Ministru għall-Politika Soċjali u President tal-Kumitat, ippreseda.

PREŻENTI

L-Onor. Tonio Borg (Ministru ta' l-Intern), l-Onor. Jesmond Mugliett (Segretarju Parlamentari), l-Onor. Charles Mangion u l-Carmelo Abela kienu preżenti.

L-Onor. Frederick Azzopardi u l-Onor. Joe Cilia kienu preżenti bħala membri bla vot skond subartiklu 3 (6) ta' l-Att dwar it-Trasferiment ta’ Artijiet tal-Gvern (Kap. 268 tal-Liġijiet ta' Malta) kif emendat f'Att Nru. XIV ta' l-1999.

RIŻOLUZZJONI DWAR TRASFERIMENT TA' PROPRJETA`

Kopja ta' l-imsemmija riżoluzzjoni kienet ġiet ċirkolata lill-membri tal-Kumitat.

L-Onor. Charles Mangion issuġġerixxa li r-riżoluzzjoni tiġi diskussa fil-Kamra tal-Parlament minħabba l-fatt li tinkorpora fiha ammont estensiv ta' proprjeta` pubblika u minħabba li xi membri ta' l-Oppożizzjoni xtaqu jikkummentaw dwarha.

Iċ-Chairman qal li bħala Kumitat huma obbligati li jiddiskutu r-riżoluzzjoni u ppropona li r-riżoluzzjoni preżenti tiġi diskussa dokument, dokument bħalma sar fil-każ tar-riżoluzzjoni dwar Manoel Island biex jiġu diskussi fil-Kamra d-dokumenti li ma jkunx hemm qbil unanimu dwarhom.

L-Onor. Charles Mangion qal li t-Trasferimenti tal-Proprjeta` huma magħmula f'riżoluzzjoni waħda u allura jrid jittieħed vot wieħed.

L-Onor. Tonio Borg għamel spjegazzjoni fil-qosor dwar fiex tikkonsisti r-riżoluzzjoni in kwestjoni u meta ċ-Chairman poġġa l-mistoqsija l-Kumitat ivvota hekk: 

Favur (3)
L-Onor. Lawrence Gonzi

L-Onor. Tonio Borg

L-Onor. Jesmond Mugliett

Kontra (2)
L-Onor. Charles Mangion

L-Onor. Carmelo Abela.

Ir-riżoluzzjoni għaddiet b'mod mhux unanimu u skond  subartiklu 3 (7) ta' l-Att dwar it-Trasferiment ta’ Artijiet tal-Gvern (Kap. 268 tal-Liġijiet ta' Malta) kif emendat f'Att Nru. XIV ta' l-1999 kellha tiġi riferita biex tiġi diskussa fil-Kamra tad-Deputati.

Fit-7.35 p.m. il-Kumitat aġġorna għal data u b'aġenda li jiġu komunikati aktar tard.

